
AKTA

Udalbatzarraren
ohiko bilkura

EGUNA: 2004ko abenduaren 28a.

LEKUA : Udaletxeko Udalbatzarraren aretoa.

DEIALDIA : Lehena    HASIERA-ORDUA : 19:05    AMAIERA-ORDUA : 19:40

BERTARATUAK : Alkatea
Mirari Arruabarrena Elizalde

Zinegotziak
Eneko Olariaga Arruti,  Maria Elena Legarra Alfaro, M. Jose San
Sebastian Aranburu, Ramon Etxeberria Aldaz, Martxiel Genoba
Solaberrieta,Noemi Ostolaza Arkauz, Andoni Sarasua Oliden,
Aurora Azkue Mujika eta Jesus Jose Rodriguez Pousa.

Idazkari-Kontuhartzailea
Jon Carrera Jauregi

BERTARATU EZ DIRENAK:

Eugenio Cotado Iturain, gaixorik dagoelako.



ORIOKO UDALA Udalbatzarraren bilkuraren akta

ORIO (GIPUZKOA) 2004/12/28

Aztergai zerrenda

1. Onartzea, egoki bada, honako Udal Ordenantza: Bizitegitarako lurzoru
urbanoan kontsolidatutako eremu jakin batzuetako lokalen erabilera
aldatzeko (erabilera tertziariotik bizitegitarako erabilerara pasatzeko)
aktuazioak erregulatzen dituen Udal Ordenantza.

2. Indarrik gabe uztea eraikuntzen, instalazioen eta obren gaineko zerga
erregulatzen duen Udal Ordenantzako exentzioa, Eusko Gudari kaleko
atzealdeko fatxadetan egindako aktuazioetarako.

3. Eskariak eta galderak

Esan-eginak

1. ONARTZEA, EGOKI BADA, HONAKO UDAL ORDENANTZA:
BIZITEGITARAKO LURZORU URBANOAN KONTSOLIDATUTAKO
EREMU JAKIN BATZUETAKO LOKALEN ERABILERA
ALDATZEKO (ERABILERA TERTZIARIOTIK BIZITEGITARAKO
ERABILERARA PASATZEKO) AKTUAZIOAK ERREGULATZEN
DITUEN UDAL ORDENANTZA.

Udalbatzarrak gaiaren berri jakiten du.

Udalbatzarra jakinaren gainean geratzen da eta 2004ko abenduaren 13an egindako
Hirigintza, Obra eta Zerbitzuetako batzorde informatzaileak emandako diktamenaren
bitartez egindako proposamenaz, gaia eztabaidatu ondoren, HONAKO HAU
ERABAKITZEN DU, AHO BATEZ , legezko kopuruaren gehiengo absolutuarekin (10
baiezko boto):

1. LEHEN ONARPENA EMATEA bizitegitarako lurzoru urbanoan kontsolidatutako
eremu jakin batzuetako lokalen erabilera aldatzeko (erabilera tertziariotik bizitegitarako
erabilerara pasatzeko) aktuazioak erregulatzen dituen Udal Ordenantzari.

2. JENDAURREAN JARTZEA aipatutako Udal Ordenantza, toki-administrazioaren
araubideko oinarrien arautzailea den apirilaren 2ko 7/1985 Legearen 49 artikuluan
ezarritakoa betez, interesatu orok 30 lanegunetan zehar erreklamazioak eta oharrak egin
ditzan Udalaren aurrean. Adierazi Udal Ordenantza interesatuen eskueran egongo da
Udaletxeko idazkaritzan lanegunetan, astelehenetik ostiralera, 08:30etatik 14:30etara. Era
berean adierazi nahi da akordio horri buruz aipatu epean ez bada erreklamaziorik eta oharrik
egiten, behin betiko onartuko dela Udal Ordenantza.

2. INDARRIK GABE UZTEA ERAIKUNTZEN, INSTALAZIOEN ETA OBREN
GAINEKO ZERGA ERREGULATZEN DUEN UDAL ORDENANTZAKO
EXENTZIOA, EUSKO GUDARI KALEKO ATZEALDEKO FATXADETAN
EGINDAKO AKTUAZIOETARAKO .

Udalbatzarrak gaiaren berri jakiten du.

Udalbatzarra jakinaren gainean geratzen da eta 2004ko abenduaren 13an egindako
Hirigintza, Obra eta Zerbitzuetako batzorde informatzaileak emandako diktamenaren
bitartez egindako proposamenaz, gaia eztabaidatu ondoren, HONAKO HAU
ERABAKITZEN DU, AHO BATEZ , legezko kopuruaren gehiengo absolutuarekin [10
baiezko boto]:

INDARRIK GABE UZTEA  eraikuntzen, instalazioen eta obren gaineko zerga erregulatzen
duen Udal Ordenantzako exentzioa, Eusko Gudari kaleko atzealdeko fatxadetan egindako
aktuazioetarako.

3. ESKARIAK ETA GALDERAK.

Jesus Rodriguez zinegotziak hartzen du hitza eta zera adierazten du: Urdaire Kaleko 7ko
eraikina hondare historikoaren barnean egonik, bere ustez eraispenak ez dituela arauak
betetzen, eta honen inguruan zen neurri hartu diren galdetzen du.

Alkateak hartzen du hitza eta zera erantzuten dio: ez duela gaiaren berririk eta ondorioz,
udal bulego teknikoan eskuratuko duela informazio gehiago.

Aztergai zerrendatik kanpo beste erabaki batzuk hartu ditu Udalbatzarrak, gaia aldez aurretik
eta AHO BATEZ  urgentziazkoa izendatu ondoren (10 baiezko boto):

4. ONARTZEA, EGOKI BADA, 2004KO EKITALDI
EKONOMIKOARI DAGOKION UDAL HONEN KREDITUEN
ALDAKETARAKO 8/2004 ZENBAKIDUN ESPEDIENTEA, KREDITU
TRANSFERENTZIEN MODALITATEAN.

Udalbatzarrak gaiaren berri jakiten du.

Udalbatzarra jakinaren gainean geratzen da eta, idazkari-kontuhartzaileak egindako txostena
ikusita, eta Haziendako Batzorde Informatzaileak 2004ko abenduaren 23an emandako
diktamenaren bitartez egindako proposamenez, gaia eztabaidatu ondoren, HONAKO HAU
ERABAKITZEN DU, AHO BATEZ , legezko kopuruaren gehiengo absolutuarekin (10
baiezko boto):

1.- LEHEN ONARPENA EMATEA  Udalaren 2004ko aurrekontu propioari dagokion
8/2004 zenbakidun Kreditua Aldatzeko Espedienteari. Kreditua aldatzeko espedientearen
kopurua 104.545 eurokoa da. Kreditu Aldaketa honako modalitatean egin da: Kreditu
transferentziak.

2.- Espediente hori JENDAURREAN JARTZEA , ondoko lege-arauetan ezarritakoa betez:
Toki Haziendak erregulatzen dituen abenduaren 28ko 39/1988 Legearen 158. artikulua eta
150. artikulua. Espedientea ondoko arauen arabera jarriko da jendaurrean:

Erakutsita dagoen lekua: Kontuhartzailetza.

Aztertzeko eta, hala badagokio, erreklamazioak jartzeko epea: hamabost lanegunekoa,
Gipuzkoako Aldizkari Ofizialean iragarkia argitara eman eta ondorengo lanegunetik
kontatzen hasita.

Honako hauek jar ditzakete erreklamazioak: Abenduaren 28ko 39/1988 Legearen 151.1
artikuluan aipatutako interesatuek nahiz akordioaren aurka bozkatu zuten udalbatzakideek.

Inpugnatzeko arrazoiak: Abenduaren 28ko 39/1988 Legearen 151.2 artikuluan
adierazitakoak, eta ordenamendu juridikoaren arau-haustea.

Erreklamazioak aurkezteko: udaletxeko erregistro nagusian, bulego orduetan.

Erreklamazioa Udalbatzarrari zuzenduko zaio.

Adierazitako informazio epea igaro eta inolako erreklamazio edo oharpenik egin ez bada,
Kreditua Aldatzeko Espediente hori behin betirako onartuko da, beste erabakirik hartu
beharrik gabe.

5. ONARTZEA, EGOKI BADA, GIPUZKOAKO UR
KONTSORTZIOAREKIN SINATU BEHARREKO LANKIDETZA
HITZARMENA, ABONATUEN KUDEAKETARAKO ETA BAJAKO
SAREEN MANTENTZE-LANETARAKO, ETA ALKATEARI
AHALMENA EMATEA ORIOKO UDALAREN IZENEAN ETA
ORDEZKARI GISA HITZARMENA SINATZEKO.

Udalbatzarrak gaiaren berri jakiten du.

Udalbatzarra jakinaren gainean geratzen da eta gaia eztabaidatu ondoren, HONAKO HAU
ERABAKITZEN DU, AHO BATEZ , legezko kopuruaren gehiengo absolutuarekin (10
baiezko boto):

ONARTZEA Gipuzkoako Ur Kontsortzioarekin sinatu beharreko lankidetza hitzarmena,
abonatuen kudeaketarako eta bajako sareen mantentze-lanetarako, eta alkateari ahalmena
ematea Orioko Udalaren izenean eta ordezkari gisa hitzarmena sinatzeko.

6. KONTU EMATEA UDAL ARKITEKTOAK EGINDAKO
TXOSTENA, IGOGAILUAK INSTALATZEKO DIRU-LAGUNTZEN
INGURUAN.

Udalbatzarrak gaiaren berri jakiten du.

Udal arkitektoak egindako txostenaren arabera, igogailu berriak instalatzeko diru-laguntzen
banaketa honako hau da:

- Aritzaga 2ko jabekideak: 5.400 euro.

- Mayoz etxeko jabekideak: 2.400 euro.

- Abeslari 3ko jabekideak: 4.200 euro.

Udalbatzarra jakinaren gainean geratzen da

7. ONARTZEA, EGOKI BADA, DIRU-LAGUNTZA BAT EMATEA
ASIAKO HEGO-EKIALDEAN IZANDAKO ITSASIKARA DELA ETA.

Udalbatzarrak gaiaren berri jakiten du.

Udalbatzarra jakinaren gainean geratzen da eta gaia eztabaidatu ondoren, HONAKO HAU
ERABAKITZEN DU, AHO BATEZ , legezko kopuruaren gehiengo absolutuarekin [10
baiezko boto]:

EMATEA SEIEHUN ETA BERROGEITA HIRU EURO ETA HAMAZAZPI
ZENTIMOKO (643,17€)  balioa duen diru-laguntza ekonomikoa, Asiako Hego-ekialdean
izandako itsasikararen ondorioz.

Hori dela eta, BBK-n 2095 0611 00 9106497446 zenbakidun kontu korronte zenbaki bat
ireki da, “Asiako Hego-ekialdeko Itsasikara” izenarekin. Euskadiko Udalen Elkarteak
(EUDEL) koordinatuko ditu erakundeen arteko diru-laguntzak

Horrenbestez, bilkurari amaiera ematen zaio eta, erabakitakoa jasota gera dadin, nik,
Idazkaria naizenez, akta hau egiten dut Alkatearen ontzat emanarekin.

ALKATE-PRESIDENTEA IDAZKARIA


